
 

Yon ajou sou travay Gwoup Travay la sou 

Antisemism ak Islamofobi 
6 oktòb 2026 

 

Chè kominote ki sou kanpis la, 

 

 Nan finisman lane 2023 a,  Inivèsite a kreye yon gwoup travay ansanm ak Prezidans 

lan epi Sena Inivèsite a sou antisimitism ak islamofobi Doktè Maxine Grossman ak 

Shibley Telhami koprezide, pou egzamine règleman ak pratik nou yo, konprann 

eksperyans ak enkyetid kominote nou an sou kanpis la epi idantifye opòtinite yo pou 

ranfòse estrateji pou fè prevansyon epi reponn siyalman ansanm ak pèsepsyon 

antisemitism ak islamofobi sou kanpis nou an. Gwoup travay la reyini yon seri etidyan, 

manm nan kò anseyan an epi pèsonèl administratif ki soti nan plizyè orizon epi 

reprezantan divès pwenn vi ak eksperyans. 

 

 Kèk mwa annapre, nou te kominike rapò final la ak rekòmandasyon Gwoup Travay la 

bay tout kominote inivèsitè a. Rekòmandasyon yo te sijere yon seri mezi nan plizyè 

domèn, sitou edikasyon ak fòmasyon, pwogram pedagojik ak aktivite kilitirèl yo, 

sansibilizasyon pou libète ekspresyon ak sipò nan sans sa a, pwoteksyon ak sekirite 

sou kanpis la, angajman kominotè ansanm ak resous nan kesyon sante mantal.  

 

 Jodi a nou ekri w pou n ba ou yon mizajou sou pwogrè nou rive fè nan pwosesis pou 

mete 10 rekòmandasyon Gwoup Travay la sou pye.  

 1.    Elabore epi mete yon dispozitif entitisyonèl pou fòmasyon kominote 

inivèsitè a sou pye pou antisemism ak islamofobi: Atravè anrichisman 

modil oryantasyon  TerrapinSTRONG, sèvis Belonging & Community te elaji òf 

fòmasyon li a yon fason pou abòde kesyon antisemitism ak islamofobi a 

dirèkteman. Yon nouvo videyo te ajoute pou prezante nosyon kominote, 

santiman apatenans ak enklizyon. Yon seri resous siplemantè ki konsakre ak 

idantite jwif ak mizilman yo te entegre nan plan aksyon pwogram entegrasyon 

nou an. Yo pwopoze yo bay manm kò anseyan an ak pèsonèl administratif la 

sou Workday Learning, ansanm ak etidyan yo sou ELMS-Canvas. Inisyativ sa 

yo kontribye nan konkretize angajman enstitisyonèl pi laj nan optik pou sipòte 

yon kanpis kote chak manm nan kominote inivèsitè a santi yo an sekirite epi yo 

jwenn akonpayman. 

   

2.    Elabore epi mete yon estrikti enstitisyonèl sou pye pou edikasyon 

espesifik ak pwogram fòmasyon sou islamofobi ak antisemitism ki 

konsidere yon seri nyans sou kesyon sa yo epi pou yo adapte ak 

responsablite patikilye pou chak kilti. Belonging & Community te travay ak 

kò anseyan UMD a tou pou devlope plis opòtinite edikasyonèl espesyalize ki 

konsantre sou Antisemitism ak Islamofobi. De kou anliy ta dwe lanse nan 

koumansman prentan 2027 la sou fòm  mikwosètifikasyon ak badj nimerik. Yon 

seri enfòmasyon konplemantè ap gen pou pibliye sou paj resous  sit entènèt 

Belonging nan ofiramezi fomasyon sa yo ap disponib.  

   

3.    Konfigire enstorasyon yon egzijans sikilè ki gen rapò ak dyalòg epi 

konpreyansyon mityèl nan yon seri sitiyasyon tansyon, divèjans ak 

konfli. Zafè akademik yo afekte yon seri resous pou devlopman òf kou ki vize 

konpetans etidyan yo nan kesyon dyalòg epi pou ba yo mwayen pou jere 

konvèzasyon difisil epi pou mennen kolaborasyon nan yon seri kontèks 

mabyal. Gras ak Sant  fòmasyon dyalòg entègwoup nan College of Education 

epi nan lansman premye edisyon  Courageous Leadership Lab la, Inivèsite a 

ranfòse epi elaji fòmasyon yo pwopoze bay etidyan yo, manm kò anseyan an 

ansanm ak pèsonèl administratif la pou pèmèt yo anime yon seri dyalòg ant 

moun ki nan relijyon, ki gen vizyon sou monn lan ak kilti diferan. Pi devan, 

Inivèsite Maryland (UMD) ap gen pou etidye apwòch ki vize favorize 

entegrasyon yon seri demach pedagojik ki fonde sou dyalòg nan kou yo. 

   

4.    Ranfòse sansibilizasyon sou kesyon prejije kont jwif nan aktivite 

pedagojik ak pwogram ki favorize dyalòg, sitou sa ki konsakre pou 

divèsite sou kampis la: Nan mwa jen 2025 la, sèvis Belonging & Community 

te pwodui epi pibliye  kat wèbinè, sa ki vin elaji òf fòmasyon ak aktivite ki 

favorize dyalòg konsènan prejije anvè mizilman yo ak jwif yo. Wèbinè sa a te 

reyini yon seri espesyalis UMD  ak lòt enstitisyon yon fason pou egzamine 

islamofobi, santiman anti Mizilman ak anti Arab yo, eksperyans Palestinyen yo 

Ozetazini, antisemitism, anti Syonism ak Idantite Jwif.  

   

5.    Ankouraje kreyasyon aktivite kiltirèl k ap favorize yon konpreyansyon 

apwofondi sou divèsite relijyon, ras, ak etnisite: Sèvis Student Affairs ak 

Belonging & Community te kontinye evalyasyon ak devlopman aktivite kiltirèl 

yo sou tout kanpis la, nan mete aksan sou kreyasyon okazyon k ap pèmèt 

etidyan yo dekouvri diferan idantite ak pèspektiv relijye, rasyal, ak etnik epi fè 

echanj konsènan idantite sa yo. Efò sa yo gen ladan yo, sipòte yon seri aktivite 

kilitirèl ki deja egziste ak evènman ki òganize nan kad mwa yo konsakre pou 

selebre eritaj kilirèl, ranfòse resous ki la pou asosyasyon etidyan yo epi pou yo 

eksplore nouvo posiblite refleksyon, dyalòg ak konpreyansyon youn ak lòt. Nan 

sezon ete 2026 la, UMD te jwenn yon sibvansyon nan men Interfaith America 

grant ki destine pou favorize pliralism epi pou lite kont antisemitism lan, 

islamofobi a ak lòt fòm entolerans k ap ogmante.  

   

6.    Devlope epi anonse yon politik ki vize evite Inivèsite a pran pozisyon 

sou yon seri kesyon enterè piblik kontwovèse, sitou nan peryòd kriz: Yon 

gwoup travay te gen pou misyon, egzamine rekòmandasyon sa a, etidye 

apwòch lòt etablisman adopte epi pou pwopoze prezidan an yon apwòch UMD 

adopte. Tout direktiv yo pwopoze yo ap reflete valè fondamantal Inivèsite a 

ansanm ak atachman nou pou libète panse ak ekspresyon. Biwo Marketing & 

Communications te etidye tip deklarasyon, politik ak lòt mezi yon seri inivèsite 

adopte pou netralite enstitisyonèl oswa retni nan pran pozisyon. Ofiramezi 

travay sa yo ap avanse, Inivèsite a te apiye sou rekòmandasyon sa a pou 

oryante desizyon l yo nan sa ki gen pou wè ak kominikasyon estratejik.  

   

7.    Evalye bezwen kominote inivèsitè a prezante sou kanpis la, dyaloge ak 

manm li yo epi fè bezwen sa yo tounen yon priyorite: Nan peryòd kriz, 

Inivèsite a kontinye priyorize sekirite, byennèt ak bezwen yon seri etidyan, 

manm kò anseyan an, pèsonèl administrativ la ak tout kominote inivèsitè a ki 

prezan sou kanpis la. Yon demach aktif ak yon dyalòg kontinyèl nan nannan 

angajman Inivèsite a pou prezève byennèt kominote nou an. Responsab wo 

plase nan Inivèsite a ak Depatman Polis Inivèsite Maryland lan ouvè yon 

dyalòg regilye ak prensipal konsène yo yon fason pou konprann pwoblèm k ap 

pran rasin anvan, pandan ak aprè evènman majè yo oswa nan peryòd kote 

nivo enkyetid yo ogmante. Sa gen ladan, asosyasyon etidyan jwif ak mizilman 

yo, ansanm ak klèb etidyan ki reprezante diferan kouran ideyolojik, ki eksprime 

opinyon lib e libè sou kanpis inivèsitè yo atravè peyi a.  

   

8.    fasilite aksè dirèk nan politik ak direktiv ki konsène kominote nou an 

nan peryòd tansyon: Depatman Zafè Etidyan an ranfòse efò l yo pou pèmèt 

etidyan yo ak asosyasyon etidyan yo jwenn aksè pi fasil nan politik Inivèsite a 

nan kesyon libète ekspresyon, ansanm ak règ epi atant ki asosye avè l yo. Pou 

rezon sa, n ap gen pou voye yon  imèl bay tout kominote inivèsitè a nan 

koumansman chak ane inivèsitè. Gen yon seri konsiy klè konsènan politik nou 

an nan kesyon  libète ekspresyondezòmè entegre dirèkteman nan fòmasyon ki 

prepare pou asosyasyon etidyan yo epi nan resous yo mete disponib pou 

kominote inivèsitè a. Depatman Zafè Etidyan an mete ajou tou, seyans 

oryantasyon ki prepare pou responsab etidyan yo, pibliye yon seri gid referans 

rapid sou  politik Inivèsite a epi rann lyen pou jwenn politik sa yo pi vizib sou 

prensipal platfòm nimerik tankou  TerpLink 

   

9.    Mete yon seri dispozitif sou pye pou prezève relasyon yo epi prevni 

eskalad nan tansyon nan peryòd difisil yo: Responsab wo plase nan 

Inivèsite a ap echanje souvan epi dirèktemam ak reprezantan asosyasyon 

relijye ak kiltirèl manm kominote inivèsite a fòme yo. Paralèlman, UMPD, 

Depatman Lavi nan Rezidans, omonri ak sant sipò yo kowòdone aksyon yo 

nan kesyon planifikasyon sekirite, jere siyalman prejije ak akonpayman pou 

kominote ki touche yo, nan adapte entèvansyon yo a nan bezwen gwoup ki 

konsène yo. 

   

10. Asire, tout manm kominote inivèsitè a konnen, resous ak dispozitif 

sipò nan sante mantal ki disponib pou yo: Inivèsite a kontinye ranfòse 

devlopman aksyon sansibilizasyon sa yo, prevansyon ak sipò nan kesyon 

sante mantal ak byennèt. Sant Konsiltasyon Sikolojik la pwopoze sèvis klinik 

elaji ak yon seri espas jesyon bay moun ki afekte nan Ensidan ki Lye ak Prejije, 

yon fason pou akonpaye kominote ki konsène yo. Mete sou entansifye aksyon 

sansibilizasyon pou byennèt yo, inivèsite a mete sou pye rekòmandasyon 

Gwoup Travay la sou sante mantal epi l kreye yon pòtay santralize inik ki 

regwoupe resous yo nan kesyon  sante mantal ak byennèt pou tout etidyan yo, 

manm kò anseyan an ak pèsonèl administraf yo. 

Travay sa a reflete yon angajman kontinyèl pou aplike prensip ki gide rekòmandasyon 

Gwoup Travay la: favorize yon anviwònman inivèsitè kote tout manm kominote nou an 

ka etidye, travay epi viv an sekirite, nan diyite ak yon veritab santiman apatenans. Nou 

pral kontinye evalye pwogrè nou yo, ranfòse efò nou yo epi travay atravè inivèsite a pou 

jere pwoblèm antisemitism, islamofobi ak lòt fòm rayisman epi prejije. Pou nou klè, 

travay nou poko fini. Nou rekonèt, kit se Etazini, kit se nan tout mond lan, nou kontinye 

ap fè fas ak yon seri defi ki fè antisemism la, islamofobi a ak sous rayisman pèsistan k 

ap simaye laperèz lakay anpil moun nan mitan nou. Se sa ki fè, efò nou yo nan Inivèsite 

Maryand lan dwe epi pral kontinye.  

 

 N ap remèsye etidyan yo, kò anseyan an ak pèsonèl la ki te kontribye nan travay sa a 

ansanm ak sila yo ki kontinye angaje yo nan yon seri konvèzasyon difisil men ki nesesè 

ki ranfòse kominote nou an. Pou w wè tout rapò gwoup travay la epi pou plis detay sou 

chak rekòmandasyon, tanpri vizite Sit entènèt Gwoup Travaynou an. 

